
И З В Е Ш Т А Ј

за работата на ЈУ Завод за социјални дејности-Скопје 
во 2009 година

Скопје, јануари 2010 година
В о в е д

Извештајот за работата на ЈУ Заводот за социјални дејности во 2009 година содржи  задачи и активности реализирани согласно Програмата за работа на Заводот за 2009 година, и дополнителните активности кои произлегоа од актуелните политики и случувања во системот на социјалната заштита и социјалната политика.

Работата на Заводот особено беше фокусирана на:

· Надградба на капацитетите  на установите  за социјална заштита за поквалитетни услуги  
· подигање на капацитетите на Заводот за социјални дејности преку осовременување на просторно-техничките услови за работа како и стручно усовршување на вработените во Заводот
· изготвување на стручни материјали и документи и учество на стручните работници на Заводот во работни тела на Министерството за труд и социјална политика и други институции за изготвување на стратешки документи, закони и подзаконски акти;
· следење на актуелните општествени состојби и давање придонес во имплементација на стратешките определби на државата преку учество на стручните работници на Заводот на работни состаноци и работни тела, конференции и семинари, организирани од разни институции 
· развој и унапредување на вонинституционалните форми на социјална заштита предвидени со Законот за социјална заштита 
· осовременување на статистичката обработка на податоци од евиденцијата што ја водат установите за социјална заштита преку воведување електронска евиденција на корисниците, правата и услугите во социјалната заштита;
· остварување на стручно научна соработка со поединци и институции во земјата и странство

· спроведување на издавачка дејност.
Во спроведувањето на Програмата за 2009 година, Заводот непосредно соработуваше со Министерството за труд и социјална политика, а за остварување на одделни програмски задачи и со другите министерства, пред се со  Министерството за правда и  Министерството за здравство. За реализација на одредени обврски, особено во делот на обуките кои ги спроведе Заводот,  користеше експертски услуги од поединци и институции. 

Својата работа во 2009 година, Заводот ја започна со 14 вработени ( 5 дипломирани социјални работници, 2 дипломирани психолози , 1 М-р.педагог , 1 дипломиран правник,1 дипломиран социолог и 3 административно технички работници), директорот на Заводот е дипломиран психолог.  Во последниот квартал на 2009 година , за потребите на Заводот , ангажиран е дипломиран економист. Заради обемот на Програмата особено во делот на соработката со УНИЦЕФ, и со нивна финансиска поддршка, беа ангажирани три дипломирани социјални работници.  

Програмски активности
НАДГРАДБА НА КАПАЦИТЕТИТЕ НА УСТАНОВИТЕ ЗА СОЦИЈАЛНА ЗАШТИТА ЗА ПОКВАЛИТЕТНИ УСЛУГИ
Во текот на 2009 година ЈУ Завод за социјални дејности-Скопје продолжи со започнатите активности за надградба на капацитетите  на установите  за социјална заштита за поквалитетни услуги  преку надзор над стручната работа, давање стручна помош на установите за социјална заштита и на работниците во нив, обуки и стандардизација на стручната работа  и постапките за давање права и услуги;
I. Надзор над стручната работа

Во текот на 2009 година Заводот за социјални дејности реализираше надзор над стручната работа во центрите за социјална работа согласно својата годишна Програма за работа како и по барање на Министерството за труд и социјална политика. 
Надзорот над стручната работа кој се спроведува заради согледување, следење, контрола, увид и унапредување на начинот и квалитетот на стручната работа и ефикасноста во остварувањето на функциите во установите за социјална заштита, беше извршен во центрите за социјална работа во Неготино, Охрид и Гостивар. Во рамките на надзорот, беа прегледани досиеја на повеќе категории корисници, беше направен увид и контрола на документите, беа спроведени интервјуа со директорите и стручните работници и  беше дадена помош на стручните работници. По извршениот надзор се  изготвени извештаи, кои се доставени до центрите за социјална работа и Министерството за труд и социјална политика.
Заради следење на реализацијата на препораките и  мерките  определени со надзори над стручната работа во центрите за социјална работа спроведени во текот на 2007 и 2008 година, во текот на 2009 година извршен е увид  ( контролен надзор) во 14  центри за социјална работа ( Струмица, Свети Николе, Тетово, Берово, Делчево, Виница, Крушево, Македонски Брод, Кочани, Валандово, Ресен , Крива Паланка, Штип и Гевгелија). За констатираните состојби изготвени се извештаи кои се доставени до центрите за социјална работа. Констатирано е дека центрите во најголем број случаи презеле активности по определените мерки и препораки и ги применуваат во работата со корисниците,  одредени мерки се сеуште актуелни.  
По барање на Министерството за труд и социјална политика беше извршен надзор над стручната работа во одредени центри за социјална работа по  однос на конкретни случаи ( 23 , од кои 21 се однесуваат на постапки за регулирање на односи родители-деца, од кои 4 имаат елементи на семејно насилство, 1 случај за заштита на правата на малолетно дете и 1 случај за заштита на старо лице), а во врска со  претставки поднесени од корисници на услуги од социјалната заштита до Министерството. Надзорот беше извршен во следниве  центри за социјална работа:  Скопје (10 случаи), Прилеп (1), Гевгелија (2), Велес (2), Демир Хисар (2), Битола (2), Крива Паланка (1), Валандово ( 1), Кочани (1), Кратово (1).  За спроведените надзори изготвени се извештаи кои се доставени до центрите за социјална работа и Министерството за труд и социјална политика. Воспоставена е пракса на редовно следење на постапувањето на центрите по определените мерки ( увиди во досието, писмени извештаи од центрите, како и усмена комуникација).
 Во текот на декември 2009 година, изготвен е  документ на тема,, Следење и унапредување на услугите од социјална заштита во Република Македонија-пресек на работата на ЈУ Заводот за социјални дејности-Скопје во 2009 година,, , базиран на согледувањата на состојбите во центрите за социјална работа направени со надзорот над стручната работа. Материјалот беше презентиран на работна средба со директорите на центрите за социјална работа, заради запознавање со состојбите во овие институции.
II: Стручна помош на институциите 
     во системот на социјалната заштита


ЈУ Завод за социјални дејности-Скопје и во текот на 2009 година,  согласно законската основа реализира активности за  укажување на стручна помош на установите за социјална заштита и работниците во нив. Оваа стручна помош се укажува на повеќе нивоа и низ разни форми:

1. Работни средби и стручно-консулативна помош 
- работни средби со директорите на центрите за социјална работа  и установите за социјална заштита 

· заради следење и согледување на актуелности во работата на Центрите одржани се работни средби во следниве центри за социјална работа : Битола, Крива Паланка , Прилеп,Свети Николе, Охрид, Струмица, Гостивар, Неготино, Кичево,Радовиш,Штип (на средбите се добиени информации за функционирањето на центарот, актуелните проблеми,со посебен осврт на постапувањет по актуелните проблематики и соработката на центарот со институциите на локално ниво).  
· заради следење и согледување на актуелности во работата на установите за социјална заштита, а во функција на процесот на трансформација на установите и деинституционализација на корисниците, одржани се работни средби со директорите на: ЈУ за згрижување на деца со воспитно- социјални проблеми-Скопје, ЈУ Детски дом ,,11 Октомври,,-Скопје, ЈУ Дом за доенчиња и мали деца –Битола, ЈУ Завод за рехабилитација на деца и младинци-Скопје и ЈУ Специјален завод –Демир Капија.
· работна средба со директорите на ЦСР (јули 2009 година, Маврово) заради информирање со тековни и идни активности – Условени парични трансфери, малолетничка правда, семејно насилство, согледувања од надзори над стручна работа
· работна средба со директорите на Центрите за социјална работа и установите за социјална заштита ( декември 2009 година, Скопје) на тема ,, Информираност и размена на искуства во заштитата на граѓаните изложени на социјален ризик преку искористување на ресурси на локално ниво,,
          - стручно-консулативна помош на стручните работници во  центрите за социјална работа

· Виница,Пробиштип и Берово - за подготвување на  потребните акти и стручни документи за корисниците на малиот групен дом во Берово
· Гевгелија, Кавадарци,Валандово,Неготино – за подготвување на потребни акти и стручни документи за корисниците на станбените заедници за самостојно живеење со поддршка ( корисници сместени 
      во Специјалниот завод  Демир Капија)
· Насоки за постапување на Центрите за социјална работа согласно Законот за малолетничка правда – со стручни работници од повеќе центри за социјална работа
· Работна средба со стручните работници од Одделението за брак и семејство при ЈУ МЦСР на град Скопје во врска со реализација на определените препораки и мерки кои произлегуваат од спроведените надзори над стручната работа по конкретни предмети

· Куманово- работна средба со новоформираниот стручен тим за малолетничка правда и давање насоки за организација  на работата и при изготвувањето на Планот за индивидуална работа – третман со корисникот,негово ревидирање и евалуација  

· Тетово – работна средба со стручниот тим за брак и семејство-давање насоки за постапување согласно методолошкото упатство за работа со оваа категорија на корисници

· Скопје, Гостивар, Тетово и Штип за постапки поврзани со уредување на односи родител-дете по разводот на бракот

· Куманово – заштита и старателство на  старо лице и во врска со работното време за дневниот центар за деца со интелектуална попреченост.

· Гевгелија, Кавадарци – за заштита на малолетни лица без родителска грижа

· Куманово-3 случаи за заштита на деца (старателство,посвојување)     

· Пробиштип и Струга - заштита на малолетно дете , жртва на сексуална злоупотреба

- стручно-консултативна помош на стручните работници од          установите за социјална заштита:

- Дом за доенчиња и мали деца Битола –за постапување при заштитата на малолетно дете   со нарушена здравствена состојба 

- Детски дом 11 Октомври – за подготовка на децата при сместување во малиот групен дом во Берово;за програмата за работа и запознавање со можните модели за трансформација на установата, согледување на тековните активности и планови на установата  и  увид во постојниот простор.
- ЈУ за  згрижување на деца со воспитно социјални проблеми- за организирање на стручната работа и третманот со корисник од ЦСР Струмица

- Работна средба во ЈУ Завод за рехабилитација на деца и младинци-Скопје во функција на согледување на тековните и планираните активности во заштитата и третманот на корисниците, особено активностите на деинституционализација , преиспитување на статусот на корисници на Дневен Центар за возрасни лица, жители на град Скопје , како и за третман со корисник од ЦСР куманово
- Работни средби во Домови за стари лица ( Куманово, Прилеп и Битола ) , заради укажување на стручна помош 

2.Координативни работни средби 


Заводот за социјални дејности во соработка со Министерството за труд и социјална политика во текот на  2009 година воспостави пракса на одржување координативни работни средби како нова форма на стручна поддршка на стручните работници од  центрите за социјална работа и установите за социјална заштита.Во овој период се одржаа 11 средби за координирање на активностите на центрите и установите заради преземање на поефикасни мерки и форми за заштита на одредени корисници :
· 4 координативни средби за корисник сместен во ЈУ за деца со воспитно социјални проблеми ( ЦСР Струмица, ЦСР Битола, ЦСР Скопје и установата ) 

· 1 координативна средба за корисник сместен во Дом за доенчиња и мали деца Битола (ЦСР Гевгелија, ЦСР Кавадарци и установата)
· 2 координативни работни средби за корисник  со воспитно социјални проблеми  сместен во интернат за лица со оштетен вид  Димитар  Влахов-Скопје ( ЦСР Неготино)

· 2 координативни средби за регулирање на лични односи и непосредни контакти на малолетно дете со родител со кого не живее заедно ( ЦСР Штип и ЦСР Велес)

· 1 координативна средба за регулирање на односи родители-деца –( ЦСР Македонски Брод)
· 1 координативна средба за одржување на лични односи и непосредни контакти на деца со родител кој е на издржување на казна затвор ( ЦСР Скопје)

Ваквата форма на поддршка на стручните работниците од установите за социјална заштита се покажа како корисна во насока на взаемно разменување на информации на давателите на услуги, навремено преземање на потребни мерки на заштита и поефикасно постапување. Ова  истовремено и дава   можност од страна на Заводот да се  следи имплементацијата на стекнатите знаење и вештини кои ги имаат добиено стручните работници од установите за социјална заштита на обуки и едукации.
3.Обуки и стандардизација на стручната работа  и постапките за    давање права и услуги во одредени подрачја од социјална заштита

    
ЈУ Завод за социјални дејности-Скопје, согласно законската основа за организирање и спроведување облици на едукација на стручните работници во областа на социјалната заштита во текот на 2009 година продолжи со воспоставената пракса на реализирање обуки за стекнување  и надградување на вештините на стручните работници за постапување по одредени социјални појави и проблеми.


Во текот на 2009 година од страна на УНИЦЕФ реализирани се активности за оценка на обуките спроведени  од страна на ЈУ Завод за социјални дејности во периодот 2005-2009 година со поддршка на УНИЦЕФ (извештајот е во подготовка).
Малолетничка правда 

Заводот за социјални дејности во текот на 2009 година презеде интензивни активности за создавање услови и ресурси за имплементација на Законот за малолетничка правда во праксата, кои претставуваат продолжение и надградба на активности од претходните години:

 -Спроведени се повеќе почетни и континуирани  обуки со вработените во центрите  за социјална работа и установите за социјална заштита кои згрижуваат малолетни лица со воспитно социјални проблеми и малолетни сторители на кривични дела или прекршоци,
-изготвени се стручни документи за стандардизирање на работата на стручните работници во центрите за социјална работа со деца во ризик и малолетни сторители на кривични дела 

-продолжена е праксата на  воспоставување едукативни центри за работа со родители во центрите за социјална работа 
- реализирани се активности за создавање услови за отворање на Дисциплински центар за малолетници во рамки на ЈУ за згрижување на деца со воспитно социјални проблеми Скопје. 
Во текот на 2009 година се реализирани следните активности:
· Работни средби со сите партнери во предвидени во Акциониот план на Владата на РМ за имплементација на законот за малолетничка правда  заради изготвување на агенда  на активности за 2009 година

· Изготвен е предлог за отворање на Дисциплински центар за малолетници во ЈУ за згрижување на деца со воспитно социјални проблеми Скопје 
· Изготвувена е   Програма  за работа на Дисциплински центар за малолетници
· Изготвен е Водич и стандарди за работа на стручните работници во центрите за социјална работа со деца во ризик и малолетни сторители на кривични дела 

· Реализирана е континуирана обука на тема ,,Стандардизација на услуги во ЦСР во РМ- предуслов за подигање на квалитетот на грижа кон корисниците,, ( обучени 120 стручни работници , обука во траење од 20 часа)

· Реализирана е обука на обучувачи на тема ,,Зајакнување на капацитетот на родителите за справување со нарушено поведение на детето,, ( обучен 21 стручен работник) во функција на  воспоставување едукативни центри за групна работа со родители на деца во ризик и малолетни сторители на кривични дела , во 7 центри во РМ

· Супервизија на работата на воспоставените Едукативни центри за родители отворени во 2007/2008 година

· Реализирана е обука на стручните работници од ЈУ за згрижување на деца со воспитно социјални проблеми-Скопје на тема ,, Едукација за работа со малолетници за извршување на воспитната мерка упатување во дисциплински центар за малолетници – законска основа, методи и техники на работа,, обучени 20 стручни работници

· Семинар за стручните работници од Установите за социјална заштита за деца и малолетници ( Детски Дом 11 Октомври, ЈУ Завод за згрижување, воспитување и образование на деца и младинци ,,Ранка Милановиќ,, и ЈУ за згрижување на деца со воспитно социјални проблеми-Скопје), на тема ,, Зајакнување на капацитетите на стручните работници во установите за деца во ризик,, - обучени 30 стручни работници со почетна обука во траење на 20 часа.
Брак и семејство

   
ЈУ Завод за социјални дејности-Скопје во текот на 2009 година презеде повеќе активности за следење и унапредување на работата на стручните работници од центрите за социјална работа во заштитата на граѓаните со проблеми во бракот и семејството преку надзор над стручната работа по конкретни предмети, изготвување на водич и стандарди за постапување и обуки на стручните работници.
Во текот на 2009 година, реализирани се следните активности:

· Изготвен Водич за работа на ЦСР со лица кои имаат проблеми во партнерски, брачни и семејни односи
· Реализирани обуки – 4 регионални средби , во траење од 32 часа, обучени 130 стручни работници за стекнување со вештини  за работа со корисниците
Семејно насилство
Во текот на 2009 година, ЈУ Завод за социјални дејности-Скопје продолжи со започнатите активности за имплементација на Националната стратегијата за заштита од  семејно насилство:
· Ревидирање на стручно методолошкото упатство за работа на ЦСР во оваа проблематика
· Изготвување на Водич и стандарди за работа на стручните тимови во  ЦСР на проблематиката семејно насилство
· Реализирани  две обуки на стручните работници од ЦСР, со обучени 30 стручни работници
Деца жртви на сексуална злоупотреба и педофилија
  ЈУ Завод за социјални дејности-Скопје, во соработка со Министерството за труд и социјална политика презеде активна улога во реализација на активностите предвидени со Акциониот план за превенција и справување со сексуалната злоупотреба на деца и педофилија, и тоа:

· Работни средби со сите учесници  во Акциониот план за борба против сексуална злоупотреба на деца и педофилија заради изготвување на агенда  на активности за 2009 година
· Реализирана е почетна обука за стручните работници во центрите за социјална работа за рано препознавање на деца жртви на сексуална злоупотреба и педофилија и нивна заштита, обучени се 26 стручни работници во траење од 20 часа.
         Деца на улица-улични деца

Во текот на 2009 година, ЈУ Завод за социјални дејности-Скопје реализира активности  за унапредување на стручната работа на центрите за социјална работа  со децата на улица: 
· Ревидирање на стручно методолошкото упатство за работа на ЦСР со деца на улица
· Изготвување на Водич и стандарди за работа на ЦСР со децата на улица
· Следење на работата на дневните центри за деца на улица во Скопје 
· Реализирана обука за стручните работници во центрите за социјална работа за работа со оваа категорија на деца, обучени 25 стручни работници 
Инвалидни лица / Лица со ментална или телесна попреченост
ЈУ Завод за социјални дејности-Скопје во текот на 2009 година продолжи со започнатите активности за унапредување на заштитата на инвалидните лица:
· Изготвен е Водич за работа на стручните работници во центрите за социјална работа  и дневните центри за лицата со попреченост 

· Изготвен е образец за План за индивидуална работа –третман со корисникот наменет за дневните центри и доставен до истите 

· Изготвен е образец за табеларен извештај за работа на дневните центри и доставен до истите 

· Изготвен е преглед за Дневните центри во РМ преку собирање и обработка на податоци за стручните работници и за корисниците 

· Во неколку дневни центри се  реализирани активностите кои произлегоа од Меморандумот за соработка на МТСП и Црвениот Крст.
· Реализиран е надзор над стручната работа во Дневниот центар за лица пречки во менталниот развој во Гостивар
· Следење на работата на Дневните центри за лицата со умерени и тешки  пречки во менталниот развој и  Дневниот центар за церебрална парализа Скопје ( посети и писмени извештаи) 
Лица кои употребуваат односно злоупотребуваат дроги и други психотропни супстанци

Во текот на  2009 година Заводот за социјални дејности-Скопје како континуитет на веќе започнатите активностите продолжи со реализирање на следниве активности:
· Работен состанок со претставници од МТСП за планирање понатамошни активности во однос на злоупотребата на дрога

· Надзор над стручната работа во Дневниот центар за зависности од дрога во Охрид

· Следење на работата на Дневните центри  за зависности од дрога      
· Учество на меѓународна конференција ,,Ресоцијализација и рехабилитација на лица завосни од дроги,, организирана од град Скопје,ХОПС и МТСП

· Учество на семинар,,Развивање партнерство за ефикасни јавни сервиси за рехабилитација и ресоцијализација на корисниците на дрога,, организирана од град Скопје,ХОПС и МТСП

Стари лица

Во текот на  2009 година Заводот за социјални дејности-Скопје како континуитет на веќе започнатите активностите продолжи со реализирање на следниве активности:
· Учество во изработка на акционен план во МТСП за реконструкција на домовите за стари лица

· Реализирано истражување  на потребите на старите лица во Богомила и Самоков во функција на планирање на услугите за старите лица во овие средини, започна со работа Дневен центар за стари лица во Богомила и изготвена Анализа 
· Склучен Меморандум за соработка со Здружение за унапредување на условите за грижа и сместување на стари лица ,,Хуманост,,-Скопје  и реализирани активности согласно истиот ( обука на стручни лица и геронто домаќинки за работа во центар за давање помош на стари лица  во домашни услови, изготвен Етички кодекс за работа со стари лица, Повелба за старите лица, Чекори за постапување на центрите за давање помош во домашни услови)

· Организирана е конференција на тема ,,Старост и стареење-сегашност и иднина,,

РАЗВОЈ И УНАПРЕДУВАЊЕ НА ВОНИНСТИТУЦИОНАЛНИТЕ   
ФОРМИ НА СОЦИЈАЛНА ЗАШТИТА
ЈУ Завод за социјални дејности-Скопје согласно законските одредби и актуелната политика за деинституционализација, децентрализација и плурализам на социјалните услуги во текот на 2009 година продолжи со започнатите активности за развој и унапредување на постојните и воведување на нови  форми на вонинституционална заштита( згрижувачки семејства, дневни центри, мал групен дом  и самостојно живеење со поддршка) 
        Згрижувачки семејства

Во текот на 2009 год ЈУ Завод за социјални дејности-Скопје  продолжи со претходно започнатите активности за развој  и поддршка на згрижувачките семејства. Реализирани се следните активности :

· Изготвен е  Регистар за згрижувачки семејства во Република Македонија

· Изготвен е  Регистар за потенцијални згрижувачки семејства 

· Изготвена е Информација за  постојните и потенцијалните згрижувачки семејства  

· Изготвен е  Водич за работа на стручните работници во центрите за социјална работа на формата сместување во згрижувачко семејство
· Направена е проценка на потребите на сместените деца и згрижувачките семејства во Крушево и ангажиран е мобилен тим за поддршка на децата и згрижувачите.
· Реализирана е обука за згрижувачките семејства во Крушево и Македонски Брод на тема : ,,Стрес,агресивност и хиперактивност кај децата,,
· Работна средба со стручни лица од центрите за социјална работа од Републиката (кои имаат сместено деца во згрижувачки семејства во Крушево) со стручните лица од ЦСР Крушево и членовите на мобилниот тим
· Организирана обука за згрижувачките семејства во Скопје во соработка со СОС Детско село
· Обезбедена е донација на згрижувачките семејства во 4 ЦСР ( Крушево, Македонски Брод, Велес и Кочани) во соработка со  маркетинг агенцијата ,,Публицис,,
Мал групен дом 

Во рамки на процесот на деинституционализацијата во месец ноември 2008 год беше отворен малиот групен дом во Берово за деца без родители и родителска грижа. Во текот на 2009 година ЈУ Завод за социјални дејности-Скопје реализира повеќе активности околу ставање во функција на малиот групен дом :
· организирање и учество  на работни средби во МТСП и во МЦСР Берово

· организирање , учество и реализирање на практичната и теоретската обука на вработените од малиот групен дом 
· координирање на активностите на матичните центри за социјална работа, МЦСР Берово и Детскиот дом 11 Октомври за подготвување на потребните стручни документи и на децата за нивно сместување во малиот групен дом 

· активности за обезбедување на донации за децата во малиот групен дом ( компјутери, облека, училишен прибор и сл.)

· секојдневни контакти, работни средби и давање поддршка на стручните работници од малиот групен дом и ЦСР Берово во грижата за децата и реализирање на секојдневните активности 

Самостојно живеење со поддршка
Во рамки на активностите за спроведување на стратегијата за деинституционализација, ЈУ Завод за социјални дејности-Скопје беше активен учесник во процесот на трансформација на ЈУ Специјален завод  Демир Капија и деинституционализација на корисниците (  31 корисник-сместени во 8 станбени единици за самостојно живеење со поддршка). Беа преземени следниве активности:
· учество во работата на работната група формирана за реализирање на овие активности,

· во подготвување на оперативниот план на активности, 
· во подготвување на центрите за социјална работа за реализирање на потребните активности за деинституционализација на нивните корисници од Демир Капија и сместување во станбени единици  за самостојно живеење со поддршка.

· извршена е посета и на корисниците сместени во станбената единица во Демир Капија,заради  следење на нивното сместување и адаптацијата на новата средина. 
· Остварена интензивна соработка со Одделението за деинституционализација во рамките на МТСП.
ПОДИГАЊЕ НА КАПАЦИТЕТИТЕ НА ЈУ ЗАВОД ЗА 
СОЦИЈАЛНИ ДЕЈНОСТИ-СКОПЈЕ
   ЈУ Завод за социјални дејности-Скопје како установа за проучување на социјалните појави и проблеми и унапредување на социјалните дејности, во текот на 2009 година ги осовремени просторно-техничките услови за работа ( обновување на канцелариските простории, набавка на компјутерска технологија, интернет пристап) како предуслов за испорачување на квалитетни услуги во сите домени на својата дејност и создаде услови за надградување на стручните капацитети на своите човечки ресурси ( специјализирани обуки за одредени проблематики, обновување на стручната литература, студиски посети во странство).
Во текот на 2009 започнато е со обука на вработените во Заводот за стекнување со вештини за унапредување на социјалните услуги, испорачана од експерт при Европскиот психотераписки тренинг институт во Македонија.
ИЗГОТВУВАЊЕ НА СТРУЧНИ МАТЕРИЈАЛИ И ДОКУМЕНТИ


ЈУ Завод за социјални дејности-Скопје во текот на 2009 година спроведе интензивни активности за изготвување на соодветни стручни материјали и документи заради унапредување на социјалните дејности и воспоставување на стандарди и квалитет на услугите насочени кон корисниците, преку:
- изготвување на елаборати

· Елаборат за нормативи и  стандарди за работа и кадрите во  центрите за социјална работа 


· Елаборат за нормативи и стандарди за установите за социјална заштита 
- изготвување на анализи и информации
· Изготвување на анализа за состојбите во установите за социјална заштита заради нивна трансформација и спроведување на процесот на деинституционализација ( дополнување  на Анализата изготвена во 2008 год. со вградување на податоци за  установите: ЈУ за згрижување на деца со воспитно-социјални проблеми-Скопје, ЈУ Завод за згрижување, воспитување и образование на деца и младинци ,,Ранка Милановиќ,, и ЈУ Завод за рехабилитација на деца и младинци-Скопје)
· Изготвување на Информација за згрижувачките семејства, згрижените деца и ресурсите во општина Крушево
· Информација за деца без родители и родителска грижа сместени во ЈУ Дом за доенчиња и мали деца –Битола и ЈУ детски дом ,,11 Октомври,, Скопје 
· Анализа на резултатите добиени од истражувањето на потребите на стари лица од вонинституционална заштита во Богомила и Самоков
· изготвување на водичи и стандарди за работа на стручните тимови во центрите за социјална работа по одредени проблематики

· изготвување на стандард за постапување со партнерите на локално ниво

· yчество во изготвување на подзаконски акти, протоколи, стратегии: 

· Правилник за евиденција за корисниците на правата од социјална заштита и документација на стручната работа

· Правилник за нормативите и стандардите за основање и започнување со работа на јавна установа центар за социјална работа

· Правилник за начинот, видот и бројот на стручните лица за давање на грижа за сместените лица, просторните услови и опремата за живеење во мал групен дом

· Правилник за нормативите и стандардите за основање и започнување со работа на установи за социјална заштита за лица бездомници

· Правилник за станбените единици за остварување на правото на самостојно живеење  со поддршка 
· Учество во работна група за изготвување на Интерресорски протокол за постапување со деца на улица

· Учество во изготвување на Регулаторни механизми за лица со попреченост

· Учество во ревидирање на Стратегијата за изедначување на правата на лицата со инвалидитет
· Учество во работна група за изготвување на Националната  стратегија за старите лица во Република Македонија

СТАТИСТИЧКА ОБРАБОТКА НА ПОДАТОЦИТЕ ОД ЕВИДЕНЦИЈАТА  ШТО ЈА ВОДАТ УСТАНОВИТЕ ЗА СОЦИЈАЛНА ЗАШТИТА


ЈУ Завод за социјални дејности-Скопје согласно законската основа за статистичка обработка на податоците од евиденцијата што ја водат установите за социјална заштита во текот на 2009 година продолжи со започнатите активности за воведување на електронски унифициран начин на прибирање и евидентирање на податоци за корисниците и дадените услуги од социјална заштита:
· Ревидирани се двата  основни листa (Лист за лице со статус на социјален ризик и Лист на домаќинство) 
· Изработени се финални листи на корисниците на социјални услуги, во консултации со странски консултант
· Работни средби во 10 Центри за социјална  работа во  врска со потребата од продолжување на внесување на податоци во програмата за евидентирање

· Реализирани се активности  за собирање на добиените податоци и обработка на истите

· Одбрана софтверска куќа за собирање и обработка на податоци

· Реализирани се активности за добивање и обработка на податоци за месечно движење на корисниците на услуги во центрите за социјална работа и установите за социјална заштита
ИЗДАВАЧКА ДЕЈНОСТ
Во рамки на својата издавачка дејност ЈУ Завод за социјални дејности-Скопје во текот на 2009 година спроведе активности за публикување на стручните материјали изготвени од страна на стручните работници од Заводот  и стратешки документи од областа на социјална заштита:
· Билтен бр.3-информатор за актуелните теми и активности кои се реализирани од страна на Заводот
· Збирка на стручни материјали – документи , изготвени од стручните работници од Заводот во текот на 2009 година

· Компилација на стратешки документи од областа на социјалната заштита
СТРУЧНО-НАУЧНА СОРАБОТКА СО ПОЕДИНЦИ И ИНСТИТУЦИИ ВО ЗЕМЈАТА И СТРАНСТВО
Своите  програмски активности ЈУ Завод за социјални дејности-Скопје ги реализира во координација со Министерството за труд и социјална политика, како ресорно министерство, и во соработка со други субјекти:
· Министерство за правда – Управа за извршување на санкции (изготвување на Програма за ресоцијализација и реинтеграција осудени лица ; спроведување на  обуки за стручните работници во центрите за социјална работа за извршување на алтернативни мерки)
· Министерство за здравство ( на подрачјето на семејно насилство и лица кои злоупотребуваат дрога и други психотропни супстанции ) и со дел од здравствени институции заради координирање на активностите за заштита на одредени корисници ( Кардиохирургија Филип втори и Одделение за психијатрија )
· Локални и меѓународни експерти за одредени проблематики
· Меѓународни организации ( агенции на ООН-УНДП , УНИФЕМ, УНФПА, Канцеларијата на СЗО; Германско друштво за техничка соработка - ГТЗ, Институтот Отворено Општество – Скопје , Мисијата на ОБСЕ во Македонија ) и УНИЦЕФ како долгогодишен партнер во  обезбедување на финансиска и експертска поддршка за одредени активности од програмата за работа на Заводот во текот на 2009 година 
· домашни невладини и хуманитарни организации (Полио плус, Порака,  Меѓаши) посебно со  Црвениот  Крст на Република Македонија со кого Министерството за труд и социјална политика има склучено Меморандум за соработка, во рамките на кој се реализирани активности за вклучување  на  волонтери на Црвениот крст во активности на Дневните центри за лицата со попреченост и згрижувачките семејства во неколку општини во Македонија 
· со пратеници на Собранието на РМ  заради реализирање на иницијативата  на ЈУ Завод за социјални дејности-Скопје  за формирање на Социјално Иновативен Фонд  во Македонија

· со пишани и електронски медиуми по повод актуелни случувања и проблематики во областа на социјалната заштита

